
ABSTRAK 

KEINDAHAN NYANYIAN RAKYAT RUNGUS 
DI MATUNGGONG, KUDAT, SABAH 

Kajian ini merupakan kajian sastera rakyat di Sabah dengan tumpuan diberikan 
kepada keindahan sastera tradisional genre nyanyian, iaitu nyanyian rakyat 
Rungus. Kajian ini memberikan penekanan terhadap Iirik lagu-Iagu tradisonal 
tersebut. Antara elemen genre nanyian yang akan diberi perhatian ialah binaan 
rangkap, penggunaan bahasa dan peranannya. Elemen-elemen lain yang penting 
dalam nyanyian rakyat Rungus ialah elemen atau unsur 'padanan semakna' yang 
hampir sama fungsinya dengan pembayang atau sampiran pantun Melayu. Kajian 
ini mengkaji dan meneliti sampel-sampellagu-Iagu tradisional atau nyanyian rakyat 
yang terpilih dengan memberikan kategori tertentu, menunjukkan dengan jelas 
kedudukan unsur 'padanan semakna' tersebut dan dalam masa yang sama 
membuat analisis keindahan setiap sampel yang ditemui. 

Seterusnya, kajian ini akan membuktikan bahawa nyanyian rakyat Rungus 
mempunyai unsur keindahan yang amat tinggi mutu seninya dan dalam masa yang 
sama, cuba menemukan bukti dakwaan G.N. Appell, bahawa telah terbangun ke 
tahap yang tinggi dan luar biasa keindahannya sastera tradisional di Sabah, setaraf 
dengan mana-mana sastera agung dunia. Unsur keindahan nyanyian rakyat 
Rungus pada tahap tertinggi dengan mutu seni yang agung dan amat halus 
pengucapannya dapat diperhatikan melalui bentuk, bahasa, melodi, amalan dan 
peranan nyanyian rakyat Rungus. Kelima-Iima fakta ini dapat menyimpulkan 
bahawa nyanyian rakyat Rungus amat indah. 

ABSTRACT 

This study aims to place the Rungus Traditional Literature, especially the 
aesthetics songs genre and existence of the element of the 'padanan semakna ' or 
'same meaning partner' in Rungus Traditional Song among the ethnic of Rungus, 
then make a conclusion about the future of this literature genre and the survival 
needs of Rungus traditionl songs. 

This study is an etnography study which its scope of study focusing to the 
aesthetic of traditional literatures in songs genre of Rungus folks song. This study 
will concentrate more to the traditional songs lyric. Such elements will be paid 
attention more to the building of stanza, the usage of the language and its function 
to the people of Rungus. The other elements which are important in this study of 
this Rungus folk songs is the elements called 'padanan semakna' which its function 
is almost the same with 'pembayang' or 'sampiran' in Malay Pantun. This study will 
research the traditionals song sample or the selected folk song which it is specific 
catogery, to show clearly the location of the 'padanan semakna" and at the same 
time, doing the analyisis of the aesthetic for every sample found. 

Apart from that, this study is to prove that Rungus folk song has an aesthetic 
elements in the highest level of art quality. The evidence which G.N. Appels found 
in his reserch which a high level and unnormal aesthetic, was build totally 
interesting and most beautiful, sophisticated which is the same level with the others 
great literature in the world. It is true and really relevant with the traditional 
litareture, especially the Rungus folk song and its relevent to this study. A very 
gentle and smooth pronunciation of this great art and highest quality of aesthetic 
could be verified as a world great literature seen from its facts such as its figure, 
melody, language, practicality and the function. As such we can conclude the 
Rungus folk songs are great and beautiful. 

BAB 1 

LATAR BELAKANG KAlIAN 

1.1 Pengenalan 

Nyanyian atau lagu rakyat adalah sebahagian daripada tradisi lisan yang yang 

amat indah, terdapat dalam kalangan seluruh rakyat negeri Sabah. Sebagai tradisi 

lisan yang amat indah, nyanyian rakyat mempunyai nilai yang amat tinggi. 

Nyanyian rakyat adalah khazanah warisan bangsa yang tidak ternilai harganya 

kerana akar budaya, bahasa dan sastera terangkum di dalamnya. Nilai nyanyian 

rakyat yang tidak terhingga ini menjadikan kewujudannya satu kemegahan dan 

kebanggaan sejak turun-temurun. Sebagai khazanah yang amat berharga, 

nyanyian rakyat perlu dipelihara, seterusnya dikembangkan supaya dapat melalui 

proses penyesuaian untuk merentas zaman. 

Sebagai tradisi lisan, nyanyian rakyat tidak ditulis pada masa dahulu. 

Nyanyian rakyat terhasil secara spontan oleh golongan masyarakat yang biasanya 

tinggal di desa-desa atau kampung-kampung yang jauh di pedalaman. Amalannya 

adalah secara hafalan atau idea spontan semasa dinyanyikan. Nyanyian rakyat 

dipelajari melalui penyertaan dalam masyarakat yang mengamalkannya dan 

diwariskan kepada generasi seterusnya melalui pembelajaran tidak formal. 

Pembelajaran tidak formal itu juga adalah secara lisan. 

Setelah tamadun manusia berkembang dan sudah mempelajari sistem 

tulisan, barulah nyanyian tersebut mula ditulis. Namun begitu, tidak semua 

nyanyian rakyat dapat ditulis seperti yang berlaku dalam hampir semua suku kaum 

di Sabah, yang mana nyanyian rakyat warisan mereka tidak tertulis. Begitu juga 

dengan nyanyian rakyat Rungus. Nyanyaian rakyat Rungus tidak pernah ditulis 

atau didokumentasikan secara sistematik sebelum ini, sehinggalah kajian ini 

dilakukan. 

Nyanyian rakyat Rungus dinyanyikan tanpa iringan muzik. Nyanyian itu 

disampaikan berdasarkan kepintaran, kebijaksanaan, kemahiran, pengetahuan 

budaya dan istilah klasik Rungus sepenuhnya dan keupayaan mengingati 

"padanan-padanan semakna" yang mana setiap perkataan dalam nyanyian rakyat 

Rungus mempunyai padanannya yang tertentu. Nyanyian rakyat Rungus dapat 

dihubungkan terus dengan kesusasteraan tradisional dalam bentuk lisan kerana 

nyanyian rakyat Rungus mempunyai nilai sastera yang amat tinggi, mempunyai 

keindahan menakjubkan dan ungkapan yang amat berkesan di dalam bahasa 

Rungus. Keindahan dan ketinggian nilai sastera nyanyian rakyat Rungus amat 

bersesuaian dengan apa yang disebutkan oleh Appell (dalam Raymond Boin 

Tombung, 1994:3). Appell, seorang pengkaji dari Amerika telah menemui suatu 

yang sangat luar biasa indah pukau dan daya tarik uniknya sastera tradisional di 

negeri Sabah. 

Menurut Appell (dalam Raymond Boin Tombung, 1994;12-13), ''Terdapat 

sastera lisan yang telah terbangun ke tahap yang tinggi dan luar biasa 

keindahannya di Sabah yang didapati dalam kalangan semua suku kaum asli. 

Sementera kewujudannya diiktiraf oleh banyak pihak, kepentingannya sering tidak 

diberi perhatian, dan ia tidak didokumentasikan dengan baik. Sebahagian daripada 

sastera ini adalah berasaskan sembahyang dan dikir yang digunakan dalam kitaran 

pertanian, dalam percintaan, dalam menyembuh penyakit, dan dalam melindungi 

dan membaharui kesuburan wilayah karnpung. la adalah sepenuhnya sarna indah 

dan sofistikated, dari segi imejan puisi, seperti Saga-Saga Norse Lama, epik-epik 

Homer, dan sastera dari India. Dengan demikian, dari segi nilai-nilai estetika ia 

setaraf dengan mana-mana sastera agung dunia". 

Meskipun Appell (dalam Raymond Boin Tombung, 1994: 12-13), membuat 

penjelasan secara umum tentang sastera " ... dalam kalangan sernua suku-suku 

asli... di Sabah", dalam petikan esei tersebut, tetapi sebenarnya Appell lebih 

menjiwai dan menghalusi sastera tradisional Rungus yang meliputi tradisi rakyat 

(folklore), budaya rakyat (folk culture) dan pertukangan tangan (arts and crafts) 

serta permainan rakyat yang menjadi subjek kajian utamanya kerana selama lebih 

30 tahun, bermula tahun 1959, berterusan pada tahun 1970-an, 1980-an, 

2 

sehinggalah 1990-an, dan penulis percaya, sehingga ke hari ini (2009), Appell 

masih memberikan perhatian kepada masyarakat Rungus di negeri Sabah. 

Walaupun Appell telah membuat kajian dan menulis begitu banyak hal 

berhubung dengan masyarakat Rungus, tetapi Appell tidak pernah menyentuh 

persoalan nyanyian rakyat Rungus ini secara khusus. Apa lagi unsur "padanan 

semakna" yang menjadi sebahagian dari eleman nyanyian rakyat Rungus. 

Berdasarkan tinjauan, didapati bahawa belum ada mana-mana penulis atau pihak 

tertentu yang membuat kajian atau menulis tentang unsur "padanan semakna" 

dalam nyanyian rakyat Rungus. Inilah faktor yang mendorong pengkaji mengambil 

keputusan untuk memilih tajuk ini sebagai bahan kajian yang utama dalam kajian 

ini. 

1.1.1 Latar Belakang Negeri Sabah 

Sabah, negeri kedua terbesar di Malaysia mempunyai keluasan tanah 7.6 juta 

hektar atau 76 082 kilometer persegi (Ridzwan Hashim, 1993:2-4) atau 29, 000 

batu persegi (Zaini Bin Mohd Isa, 1969:9). Bekas tanah jajahan Brirish ini terletak 

di penghujung utara Pulau Borneo, iaitu salah sebuah pulau terbesar di dunia, 

antara 4 dan 7 darjah garis bujur utara dan antara 115 dan 120 darjah garis bujur 

Timur (Rajah 1.1). Mohd. Nor Long (1983:1) menyebut Sabah terletak di garisan 

lintang utara antara 3 dan 7 darjah garis bujur utara dan garisan bujur timur 

antara 115 dan 119 darjah. Berdasarkan pernyataan Zaini dan Mohd. Nor Long, 

menunjukkan bahawa tanah Sabah ini mengunjur antara 3-7 darjah garis bujur 

utara dan 115-120 darjah gais bujur timur. 

Kawasan tanahnya seluas 29,540 batu persegi. Banjaran Gunung Crocker 

berbaris dari utara ke selatan di sepanjang bahagian barat dari setinggi 4,000 

hingga 13,000 yang berkemuncakkan Gunung Kinabalu. Banjaran ini rapat dengan 

pantai barat. Oleh itu, sungai-sungai yang mengalir ke pantai barat adalah pendek 

serta deras. Sebaliknya, di sebelah timur sungai-sungainya panjang melalui hutan 

tebal, mengalir ke laut Sulu dan Celebes. Terdapat banyak pantai, berteluk dan 

memanjang sejauh 1448 KM serta dibarisi oleh 38 pulau berpantai. 

Nama "Sa bah" telah lama digunakan, sebelum kedatangan British ke Pulau 

Borneo lagi. Nama "Sa bah" telah mula digunakan dalam abad ke-15 oleh pelaut 

dan pedagang-pedagang yang mengembara di antara Kepulauan Sulu dengan 

Brunei. British tidak gemar menggunakan nama "Sabah" dan menukarkannya 

kepada "North Borneo" (Borneo Utara) pada tahun 1881 dalam semua urusan 

rasminya. Penukaran ini mempunyai hubungan langsung dengan lokasi negeri ini 

yang terletak di Pulau Borneo, pulau kedua terbesar di dunia. Nama "sabah" 

digunakan semula apabila negeri ini menyertai Malaysia dalam tahun 1963 (Zakiah 

Hanum; dan East Malaysia Anuall, 1978: dalam Ridzwan Hashim, 1993:1), yang 

kekal sehingga kini. 

Lebih 12,500 tahun yang lalu, Pulau Borneo merupakan sebahagian 

daripada tanah besar yang bergelar "sundaland". Kawasan itu telah mengalami 

banyak perubahan di permukaan buminya akibat gegaran gunung berapa yang 

berlaku ribuan tahun yang lalu. Perubahan-perubahan itu berlaku hingga ke zaman 

Palaeotik. Menurut Zakiah Hanum, wilayah atau kawasan di Pulau Borneo yang 

dinamakan "Sabah" sekarang ini, disebut juga sebagai "Api-api". Sebuah peta lama 

kurun ke-16 menyebut kawasan sabah sebagai "Fire Island" (Pulau Api). Hal ini 

dapat sedikit dijelaskan dengan kewujudan gunung berapi lumpur (mud volcanoes) 

yang terdapat di Pulau liga (antara Labuan dengan Kota Kinabalu). 

Menurut Zakiah Hanum lagi, "Negeri sabah" juga pernah dikenali sebagai 

"Saludang". Nama "saludang" ini disebut dalam syair Jawa karangan Prapancha, 

Nagara Kertagama (1365). Dinyatakan bahawa ada keterangan yang menunjukkan 

pusat negeri "saludang" itu terletak di antara kawasan Teluk Marudu, ke Tanjung 

Bengkoka hingga ke Jambongan. 

Zakiah Hanum menjelaskan lagi bahawa "Sa bah" itu dikatakan berasal dari 

istilah "saba", iaitu sejenis pisang yang digelar "pisang saba", yang sekarang 

disebut sebagai "pisang menurun" atau kadang-kadang disebut juga sebagai 

"pisang jaba" oleh masyarakat Bajau. Penduduk yang mendiami kawasan pantai 

(di pantai barat), kebanyakannya menanam pisang berkenaan kerana "pisang 

saba" tumbuh subur dan terkenal hingga ke Brunei, sehingga menjadi panggilan 

kepada negeri ini. Perkataan "saba" lama-kelamaan disebut mengikut pel at 

masyarakat setempat menjadi "Sabah". 

Namun begitu, berdasarkan Zakiah Hanum lagi, nama "Sabah" dikatakan 

pernah disebut dalam rekod-rekod asal Borneo, walaupun hanya sebagai rujukan 

kepada kawasan barat laut Borneo. Beberapa penulis lain mengaitkan nama 

"Sabah" dengan "Shaba" di Yaman. Misalnya Maxwell Hall yang menulis Sabah and 

Shaba membandingkan kedua nama tersebut dan menghubungkannya dengan 

bau-bauan yang wangi, rempah-ratus, emas dan permata yang terdapat pada 

zaman Raja Sulaiman. Hall menyatakan nama "Sabah", "Saba", "Sebca" dan 

"Shaba" adalah ejaan yang berlainan bagi nama yang sama. Seorang lagi penulis 

asing mengaitkan Sabah dengan "Sheba" di Yemen (Allen R. Maxwell, dalam 

Ridzwan Hashim, 1993:1). Ada yang mempercayai nama "Sabah" berasal daripada 

perkataan Arab. Apa yang pasti, nama "Sabah" bagi kawasan di utara Pulau 

Borneo terdapat dalam sejarah Brunei. Ini berlaku apabila Baron Gustav Von 

Overbeck diberi kuasa menakluk oleh Sultan Brunei dalam tahun 1877 dan salah 

satu gelaran yang dianugerahkan kepadanya ialah "Maharaja Sabah." 

Disebabkan buminya yang subur, Sabah pernah digelar Ceylon (Sri Lanka) 

kedua (Joseph Hatton, 1881; dalam Ridzuan Hashim, 1993:1). Ceylon pada masa 

itu terkenal hampir ke seluruh dunia. Kemudian Keith (1981; dalam Ridzuan 

Hashim, 1993:1) menamakan Sabah "Negeri Di Bawah Bayu" yang menjadi tajuk 

buku tulisannya tentang Sabah kerana Sabah terletak di luar garisan ribut taufan di 

utara. 

Orang Inggeris yang pertama sekali melawat Borneo ialah Kapten Cowley 

dalam tahun 1665. Berdasarkan catatan sejarah, bahagian timur Teluk Marudu 

telah diserahkan kepada Sultan Sulu oleh pemerintahan Brunei pada tahun 1704. 

Sejarah moden Sabah bermula pada tahun 1846 apabila Alfred Dent 

menandatangani perjanjian dengan Sultan Brunei. Perjanjian itu menyebabkan 

Pulau Labuan (kini Wilayah Persekutuan Labuan), menjadi tanah jajahan British. 

Labuan, sebagaimana juga Sandakan, Kudat, Gaya dan Usukan, kemudian menjadi 

pelabuhan terpenting. Pada tahun 1881, "British North Borneo Chartered 

Company" dibentuk untuk memerintah North Borneo (Sabah) yang diperolehi 

daripada Sultan Brunei dan Sultan Sulu melalui perwakilan. Selain, orang Inggeris, 

Orang Belanda ialah bangsa Eropah yang pernah menguasai Borneo, kecuali 

bahagian utara. 

Rajah 1.1 

I \ IJ I A \ 

Kedudukan Negeri Sabah Di Asia Tenggara 

... .--~ 

CJ ( I A , 

LAY 5 , 

... .. 

Sumber: Tomorthy Odoh (2005) 

Dari tahun 1881 sehinggalah kepada penaklukan Jepun pada tahun 1941, 

Sabah, yang dikenali sebagai British North Borneo pada akhir abad ke-19, 

menghadapi pemberontakan yang diketuai oleh Putera Sulu, iaitu Pahlawan Mat 

Salleh. Selepas zaman Jepun, North Borneo Chartered Company telah 

menyerahkan Sabah kepada Kerajaan (Arena Wati, dalam Ridzwan Hashim, 

1993:2) dan Sabah menjadi "British Crown Colony". Sabah mencapai kemerdekaan 

apabila menjadi sebahagian daripada Malaysia pada tahun 1963. 

1.1.2 Latar Belakang Penduduk Pelbagai Suku Kaum Sabah 

Komposisi penduduk negeri Sabah telah berubah sejak tahun 60-an. Pada bancian 

tahun 1970 (Siaran Perangkaan Tahunan Sabah, 1978; dalam Ridzuan Hashim, 

1993: 8), menunjukkan bangsa Dusun/Kadazan, Murut, Bajau, Melayu dan kaum­

kaum etnik lain berjumlah 67.0% daripada keseluruhan penduduk, manakala Cina 

21.3%, Indonesia 6.0% dan bangsa-bangsa lain 5.7%. Pengkategorian penduduk 

Sabah biasanya dibuat berdasarkan agama dan keturunan, seterusnya 

membezakan antara yang bukan Islam, penduduk asli (kebanyakannya Kadazan 

dan Murut), penduduk Islam tempatan (kebanyakannya kaum Bajau) dan 

penduduk bukan Islam yang berasal dari negara lain (kebanyakannya bangsa 

Cina). 

Berdasarkan Siaran Perangkaan Tahunan Sabah (1986), jumlah penduduk 

Negeri Sabah pada 30 September 1987 ialah 1,550000 orang. Daripada jumlah ini, 

lebih 1.1 juta adalah peribumi. Keistimewaan penduduk peribumi Sabah adalah 

kerana terdiri daripada 39 kumpulan etnik. Namun begitu, pecahan perangkaan 

sebenar untuk tahun 1986 bagi setiap kaum itu tidak diperolehi kerana sebab­

sebab tertentu (Ridzwan Hashim, 1993:8). 

Terkini, jumlah penduduk Sabah, seperti yang dilaporkan dalam Sabah: 

Yearbook of Statistic (2007) ialah 3,081,900 orang. Dalam tempoh 60 tahun 

(1921-1980), penduduk Sabah telah meningkat 281.2%, namun begitu 

peningkatannya tidak serata antara satu kawasan dengan kawasan yang lain. Suku 

kaum Murut berkurang secara mendadak (Sulivan & Regis, 1981). Antara tahun 

1960 dan 1970, sembilan daerah iaitu Keningau, Kota Kinabalu, Kuala Penyu, 

Penampang, Sandakan, Labuk, Semporna, Lahad Datu dan Tawau mengalami 

pertambahan penduduk yang melebihi anggaran. Semua daerah berkenaan 

terletak di pesisir pantai dan kerap didatangi oleh rakyat asing. Di daerah lain, 

pertambahan penduduk adalah sederhana. Bahagian pedalaman seperti 

Pensiangan dan Tambunan, yang pernah mengalami kemerosotan bilangan 

penduduk, menunjukkan pertambahan penduduk paling sederhana. Keningau 

mencatatkan pertambahan 80% manakala bahagian lain menunjukkan kadar 

pertambahan yang kurang, berbanding dengan kawasan pesisiran pantai barat. 

Rajah 1.2: Kumpulan Etnik Utama di Sabah. 

Sumber: Ubahsuai daripada King & King (1984) 

Kumpul.n EtnU" Ut.m. 

Rumpu" Borneo 

~ Kth ... ",,,. ~ ... " 

[[I[D ... •• ...... '0_ ... ~r\.Il 

~~, .......... .. 
Rumpu" TefMoa.r B."g ... 
Auat,onn'. a.,..t 
G K ....... rgJl aaJ." 

B ~'w.II'D''''''"'~~ 

Sabah mempunyai 39 kumpulan etnik sebagaimana terdapat dalam Jadual 

1.1, yang disiarkan oleh Sabah Museum Monograph (Michael & Boutin, dalam 

Ridzwan Hashim, 1993: 8). Rencana Jabatan Muzium Sabah, yang ditulis oleh 

Ismail Hj. Mansor dan disiarkan dalam New Sabah Times, Ahad 29 Jun 2003 (him. 

8) bertajuk /I Lebih 70 suku kaum di Sabah?' menjelaskan Sabah mempunyai 72 

suku kaum yang mempunyai 80 dialek pertuturan dan lebih kurang 50 bahasa 

sukuan. Suatu yang sukar dipercayai tapi dapat dibuktikan melalui fakta budaya, 

adat resam dan sejarah setempat. Suku-suku kaum ini tinggal bertaburan di 

merata tempat di negeri ini. 

Suku kaum Bonggi hanya terdapat di kepulauan Banggi, di utara Kudat, 

yang juga dihuni oleh etnik Kagayan, Ubian Bajau dan Suluk. Suku kaum Rungus 

pula terdapat di Kudat. Suku kaum Rungus terkenal dengan rumah panjang, 

gubahan manik, tenunan kain dan pembuatan gong. Suku kaum Rungus itu sendiri 

mempunyai sub-etnik yang lain iaitu Nulluw\ Gonsomon dan Pillapazan serta 

Gandahon. Suku kaum lain seperti Iranun, Ilanun, Bajau, Brunei, Tobilung dan 

Sinandapak juga terdapat di Kudat. 

Walaupun Pitas dikenali sebagai tempat tinggal suku kaum Rungus, namun 

terdapat juga suku kaum yang lain seperti Kimaragang, Tombonuo, Sundayo dan 

Paitan. Suku-suku kaum ini mempunyai dialek pertuturan yang berbeza antara satu 

dengan lain tetapi ad at resam hampir sarna malah mereka juga memiliki cara 

hidup yang sama dan sosio budaya yang hampir sama. 

Di Kota Marudu pula terdapat suku kaum seperti Garo, Paitan, Sonsogon, 

sedikit Bajau, Talantang, Liba, Kavananan dan Rumanau. Di Kota Belud pula 

mempunyai himpunan masyarakat dari suku kaum Bajau yang paling banyak dan 

beberapa suku lain seperti Iranun, Kagayan, Tinagas dan Dusun 1indal. 

Taburan suku kaum Bajau dan Dusun Lotud hanya diperolehi di daerah 

Tuaran hingga ke Tamparuli, manakala di Ranau terdapat suku kaum Dusun, 

Lingkaban, Sukang dan Tolinting. Di daerah Kota Kinabalu pula ditemui suku 

Bajau, Kadazanadusun dan sedikit suku kaum Bundu dan Dusun 1indal. Di daerah 

Penampang pula didiami paling ramai suku Kadazandusun, sementara di daerah 

yang berhampiran, iaitu Tambunan didiarni oleh suku Dusun, Liwan, Tuhawan, 

1 Terdapat tiga huruf rumi yang tidak dapat menyebut perkataan Rungus dengan sebutan atau bunyi 
yang betul, iaitu "I", "d" dan "b" dan perlu diberi simbol "II", . "dd" dan "bb" (dieja dengan mengulang 
dua kali huruf tersebut) seperti istilah Nuluw dieja Nulluw. Istilah Pilapazan dieja Pillapazan. Kata 
damat (Iuka) perlu dieja ddamat dan dahada (kesan) dieja ddahadda. Begitu juga dengan kata 
binatang (rumah panjang) perlu dieja bbinatang dan kata bobo/izan (pengupacara ritual) dieja 
bbobbo/lizan Ejaan ini akan digunakan seterusnya apabila melibatkan perkataan-perkataan yang 
berkenaan. 

